
Шкул историне -
электрон майпа 

Чӑваш наци вулавӑшӗн «Мерчен» 
тӗпелӗнче Владимир Галошев ӳкернӗ 
«Кушкӑ шкулӗ 125 ҫулта» фильмӑн 
тэта кӗнекен хаклавӗ иртрӗ. Ӑна Елчӗк 
районӗнчи Кушкӑ шкулӗ 125 ҫул тул-
тарнине халалланӑ. Владимир Гало­
шев - Раҫҫей журналисчӗсен, Чӑваш 
ӳнерҫисен пӗрлешӗвӗсен пайташӗ, чӑ-
ваш тӗнчине сӑнлакан нумай кӗнеке 
тэта фильм авторе. 

Мероприяти Чӑваш наци конгресӗ 
пуҫарнӑ «Чӑваш Енӗн мухтавлӑ ҫынни-
сем» проектпа килӗшӳллӗн иртрӗ. Уява 
Чӑваш наци библиотекин тӗп специа-
лисчӗ, Чӑваш наци конгресӗн культура 
комитетчӗн ертӳҫи Вера Архипова ерт-
се пычӗ. Мероприяти яланхиллех пуян 
программӑпа савӑнтарчӗ. «Мерчен» 
тӗпелӗнче калем ӑстисем, ҫыравҫӑсем, 
тавра пӗлӳҫӗсем, ӳнерҫӗсем, чинов-
никсем, общество ӗҫченӗсем, тӑванӗ-
сем тата ентешӗсем пулчӗҫ. Ҫавӑн 
пекех кунта Кушкӑ шкулӗнче тӗрлӗ 
ҫулта ӗҫленӗ, вӗреннӗ ҫынсем йыш-
лӑ пуҫтарӑнчӗҫ. Пухӑннисем филь-
мпа кӗнекене пысӑк хак пачӗҫ. Кушкӑ 
шкулӗнче вӗреннӗ Василий Яковлевпа 
Галина Мышкина чун-чӗререн хумхан-
нине, ачалӑха каялла таврӑннӑн туй-
ӑннине калаоӗс. Вӗсем тӑван шкулӑн 

историйӗпе, ӗҫӗ-хӗлӗпе тулли кӑмӑл-
па паллашрӗҫ. Калас пулать, видео­
фильма компьютер технологийӗсемпе 
анлӑ усӑ курса хатӗрленӗ. Фильм вал-
ли сӑн ӳкерчӗксене режиссерӑн хӗрӗ 
Анна пуҫтарса хатӗрленӗ, шкул макет-
не 3D программӑпа ывӑлӗ Александр 
пурнӑҫланӑ, автор текстне мӑшӑрӗ 
Ольга вуланӑ. • 

Пухӑннӑ материалпа усӑ курса кӗне-
ке те хатӗрлени, фильм авторе Влади­
мир Петрович калашле, икӗ ӗҫе, пӗр-
пӗрне хушса, шкул историне тӗплӗнрех 
уҫса пама пулӑшнӑ. Калӑпӑр, кӗне-
кере шкул макетне виҫӗ енлӗ хутлӑх-
ра /3D макет/ кӑтартаймӑн. Фильмри 
сӑн ӳкерчӗкре кашни ачан е педаго-
гӑн ятне-шывне палӑртма май ҫук, 
кӗнекере ҫакна тума питӗ меллӗ. Пу-
хӑннисене Владимир Галошев хӑйӗн 
шухӑш-ӗмӗчӗпе паллаштарчӗ, ыйтусе-
не хуравларӗ. 

Тухса калаҫакансем Владимир Гало-
шевӑн ӗҫӗ питӗ вӑхӑтлӑ пулнине, шкул-
сенче тӑван ен культурине, историне 
вӗрентекенсемшӗн ырӑ тӗслӗх пулни­
не палӑртрӗҫ. Шкулӑн авалхи историне 
электрон майпа чӗртсе тӑратма пултар-
нӑшӑн тав сӑмахӗ каларӗҫ. 

Вера АРХИПОВА. 


